
биз ўрик данаги оқсилининг аминокислота таркибини ҳам 
ўргандик. Бу бўйича экспериментал тадқиқот натижалари 
1-жадвал маълумотларида келтирилди.

Жадвалда келтирилган маълумотлар шундан далолат 
берадики, ўрик данаги оқсилининг таркибида ўрин алмаш-
тирмайдиган аминокислотларнинг ҳиссаси 26-30 фоизни 
ташкил этади. Ўрин алмаштирмайдиган аминокислотлар 

нафақат оқсиллар биосинтезида иштирок этишса-да, балки 
улар организмда бўладиган ҳамма ҳаётий жараёнларда 
иштирок этади. 

Фенилаланин ва тирозин каби ўрин алмаштирмайдиган 
аминокислоталарнинг организмда гормонлар, тироксин, 
адреналин, норадреналин каби ферментларнинг ҳосил бўли-
шининг асосий манбаи эканлигиёқ уларнинг инсон организми 
учун жуда муҳим эканлигидан далолат беради. Ўрик данаги 
оқсили таркибида ўрин алмаштирмайдиган аминокислота-
ларнинг мавжудлиги, бу – хомашёдан қандолат маҳсулотлари 
тайёрлашда ва нон-бўлка маҳсулотларига қўшиб уларнинг 
аминокислота таркибини мувозонатлаштиришда фойдала-
ниш ҳам мумкин, деган фикрни асослашга хизмат қилади. 
Шу сабабли биз буғдой унининг биринчи навига 2, 5, 10 фоиз 
миқдорида майдаланган ўрик данагини қўшиб нон тайёрла-
дик. Экспериментал тадқиқот натижасида нон рецептурасига 
5 фоиз миқдорида майдаланган ўрик данагини қўшиш мақ-
садга мувофиқ деб топдик. Бундан ортиқ миқдорда қўшиш 
тайёрланган нон таркибида оқсил, ёғлар ва витаминлар 
миқдорини оширса-да, тайёр ноннинг органолептик кўрсат-
кичларини бирмунча пасайтириши аниқланди. Буғдой унига 
5 фоиз миқдорда ўрик данаги қўшиб тайёрланган ноннинг 
органолептик кўрсаткичлари бошқа тажриба намуналарига 
қараганда бирмунча яхшироқ бўлиши аниқланди. Бу эса ўрик 
данагидан нон ва қандолат маҳсулотларининг озуқавий ва 
биологик қийматини оширишда фойдаланиш мумкин, деган 
хулосага келишга асос бўла олади. 

Рузибой НОРМАХМАТОВ, 
т.ф.д., профессори,

Самарқанд иқтисодиёт ва сервис институти. 

1-жадвал.
Ўрик данаги оқсилининг аминокислота таркиби 

ҳўл протеинга ҳисоблаганда фоизларда.

Аминокислоталар
Ўрик навлари

“Навоий 
юбилейи” “Арзами” “Кўрсодиқ”

Лизин 3,88 3,61 4,92
Гистидин 2,65 1,85 2,02
Аргинин 9,92 10,35 11,05

Аспарагин кислотаси 11,92 10,93 11,35
Треонин 3,73 3,42 3,41

Глутамин кислотаси 28,12 24,62 22,52
Серин 4,12 6,14 4,24

Пролин 5,09 4,70 4,22
Глицин 4,30 4,95 5,33
Аланин 4 4,82 4,85
Валин 3 4,12 4,71

Лейцин 7,10 6,62 7,35
Изолейцин 2,20 3,28 3,96

Тирозин 2,02 3,26 3,00
Фенилаланин 5,4 5,74 5,27

Триптофан 1,36 1,26 1,51
Ҳўл протеин 22,42 18,75 18,68

УЗУМ КЎЧАТЛАРИНИНГ ИЛДИЗ ОТИШ ЖАРАЁНИНИ 
АВЖЛАНТИРИШДА ЭЛЕКТРОТЕХНОЛОГИК 

УСУЛЛАРДАН ФОЙДАЛАНИШ
The article describes the physical nature of the influence of electromagnetic field energy on the corresponding species of the 

plant world and the possibility of them exhibiting energy efficiency for technological purposes of the process of growing grape 
seedlings and apples. 

Бугунги кунда мамлакатимизда 
мевали дарахт ва узумзорларни 
кўпайтириш бўйича салмоқли ишлар 
олиб борилмоқда.  Бунга мисол 
сифатида Ўзбекистон Республикаси 
Президентининг 2019 йил 11 декабрдаги 
“Мева-сабзавотчилик ва узумчилик 
тармоғини янада ривожлантириш, 
соҳада қўшилган қиймат занжирини 
яратишга  доир  қўшимча  чора-

тадбирлар” тўғрисида қарори ва 
Ўзбекистон Республикаси Вазирлар 
Маҳкамасининг 2019 йил 9 июлдаги 
“Академик Маҳмуд Мирзаев номидаги 
боғдорчилик, узумчилик ва виночилик 
илмий - тадқиқот  инстит утининг 
фаолиятини янада ривожлантириш 
ҳамда моддий-техника базасини 
мустаҳкамлаш чора-тадбирлари 
тўғрисида”ги қарорини олиш мумкин. 

Турли мевали дарахт  ва ток 
кўчатларининг  ҳосилдорлигини 
о ш и р и ш  б о р а с и д а  б и р  қ а т о р 
биологик ва агротехник тадбирлардан 
фойдаланилаётган бўлса ҳам, бугунги 
кунда баъзи фермер хўжаликларида 
кўчатларнинг ҳосилдорлиги жуда 
паст бўлиб, узумзорлар кенгайишига 
тўсқинлиқ қилмоқда. Ҳозирги фаннинг 
ҳолати  ушбу  омилларни турли 

хил стимуляторлар, шу жумладан, 
электромагнит майдон энергияси 
турли кўринишларининг электрофизик 
таъсирлари ёрдамида бошқариш ва 
ўсимликлар ҳаётига фаол аралашиш 
орқали уни тўғри йўналишга йўналтириш 
имкони мавжуд.

Мевали дарахт ва ток кўчатларининг 
илдиз ҳосил бўлиш жараёнлари ва 
уларнинг ўсишига электрофизик 
факторлар таъсир кўрсатади. Шулардан 
бири, электр токи ёрдамида мевали 
дарахт ва ток навдаларининг вегетатив 
кўпайишига таъсир кўсатишидир.

Узум кўчатларида илдиз ҳосил бўлиш 
жараёни ички ва ташқи омилларга 
боғлиқ бўлган мураккаб биологик 
жараёндир.

Узум кўчатларига электромагнит 
м а й д о н  э н е р г и я с и н и н г  т у рл и 
таъсирларини ўрганиш ва улардан мева 
кўчатларини етиштиришда фойдаланиш 
бўйича турли тажрибалар ва назарий 
билимлари интернет материаллари, 
адабиётлар ва патент маълумотларидан 
фойдаланган ҳолатда таҳлил қилинди. 

Хорижий олимларнинг изланишлари, 
улар орасида В.И.Мичурина, А.М.Басов, 
И . И . Гу н а р а ,  Б . Р. Л аз а р и н к о  ва 
И.Ф.Бородинлар биологик объектларга, 
шу жумладан, ўсимликлар дунёсига 
мансу б  материалларга  таъсир 
қилишнинг электрофизик усуллари 
баъзи ҳолларда нафақат миқдорий, 
балки бошқа усуллар ёрдамида 
эришиб бўлмайдиган сифатли ижобий 
натижалар беришини аниқлади. 

 А.Г.Кудряков электр токи ёрдамида 
узум кўчатларига ишлов бериш 
орқали узум новдаларини илдиз отиш 
жараёнлари 14 В/м электр майдони ва 
24 соатлик таъсир қилинганда, яхши 

натижаларга эришиш мумкинлигини 
аниқлади. 

Таҳлил қилинган олимларнинг 
ўтказган тажрибалар ва назарий 
билимлари шуни кўрсатадики, мевали 
дарахт ва ток кўчатларининг илдиз 
отиши гармон актив кўзчаларининг 
маълум бир миқдорига боғлиқ бўлиши 
мумкин. 

Биз ўтказган кичик тажрибалар ва 
таҳлиллар натижасида шу нарсалар 
маълум бўлдики, узум кўчатларига 
элек тр  токи  ёрдамида  таъсир 
кўрсатилса, кўчатнинг актив гармонал 
ҳолатига таъсир кўрсатмайди ва 
ўсимлик тўқималари фақат электр 
майдон кучининг паст даражаларида 
фаол ўтказувчанликка эга эканлиги 
аниқланди. 

Узум новдаларига экиш олдидан 
электрофизик усуллар ёрдамида ишлов 
беришда токнинг турини танлашда 
кўчатларга ишлов беришга оддий, 
ҳамма фойдалана оладиган саноат 
частотали (50 Гц) ўзгарувчан ток билан 
ишлов бериш юқори самара бериши 
мумкин.

Узум новдаларига электр токи 
ёрдамида ишлов бериш ускунаси.

1-электрод, 2-узум новдаси, 3-электр 
токини ўтказадиган суюқлик.

Идиш электр токини ўтказмайдиган 
м ат е р и а л д а н  т а й ё рл а н га н  в а 
электродлардан фойдаланилган. 
Тажриба учта вариантлар орқали амалга 
оширилди ва ҳар хил вариантларда 
5 , 1 0 , 2 0 , 3 0  В  к у ч л а н и ш л а рд а н 
фойдаланилди. Тажрибаларни ўтказиш 
вақтлари ҳар вариантлар учун бир хил, 
яъни 10 минутни ташкил қилди.

Электрофизик усулларда ишлов 
берилган тажриба узум новдалари 
20 см. дан қилиб тайёрланди. Ишлов 
берилган узум новдаси гуруҳлари сони 
13 та, яъни 12 таси ишлов берилган 
ва 1 таси ишлов берилмаган. Ишлов 
берилган узум новдалари 48 соат 
мобайнида сув солинган идишларда 
алоҳида сақланди ва бир марталик 
идишларга экилди.

Олиб борилган ва борилаётган 
дастлабки тажрибаларимиз шуни 
кўрсатмоқдаки, узум қаламчаларига 
э л е к т р о ф и з и к  и ш л о в  б е р и ш 
кўчатларнинг томир отиш жараёнларини 
сезиларли даражада оширади ва 
бу кўчатлардан юқори ҳосил олиш 
имконини бериши мумкин.

УЗУМНИНГ “ТОЙФИ” НАВИ САҚЛАНУВЧАНЛИГИГА ТУРЛИ 
ХИЛ ҲИМОЯ ҚОҒОЗЛАРИ (GRAPE GUARD SHEETS)НИНГ 

ТАЪСИРИНИ ЎРГАНИШ
В данной статье приводятся результаты научного и практического анализа свойств хранения сорта винограда 

“Тайфи” в период хранения, упакованного различными способами защитными листами винограда в установленной 
температуре, где относительная влажность может варьироваться и повлиять на цвет ягод, появлению грибковых 

повреждений и на ряд других качественных характеристик при хранении продукции.
This article describes the results of scientific and practical analysis of the storage properties of the Tayfi grapevariety packed 

with different grape guard sheet at the same temperature, relative humidity for the same period of time and changes in product 
color, taste, fungal damage and a number of other quality characteristics during storage.

Республикамизда сўнгги йилларда қишлоқ хўжалигини 
ислоҳ қилиш, соҳага янги бозор механизмларини янада 
кенг жорий қилиш борасида изчил чора-тадбирлар амалга 

оширилиб, мева ва узумчилик тармоғини янада ривожлантириш 
борасида кўплаб ишлар амалга оширилмоқда. Айниқса, 
экспортдан олинадиган маблағларда қўшимча қиймат 


